
 νέου οχήματος 

 

 

Εὐχὴ λεγομένη εἰς εὐλογίαν νέου ὀχήματος 

 

Δέσποτα Κύριε ᾿Ιησοῦ Χριστὲ ὁ Θεὸς ἡμῶν, ὁ ἐπὶ νώτων 

χερουβικῶν βασιλικῶς ἐποχούμενος καὶ ὑμνούμενος ἀπαύστως ὑπὸ 

τῶν ἀγγελικῶν δυνάμεων, ὁ περιπατῶν ἐπὶ πτερύγων ἀνέμων, ὁ 

εἰπὼν "᾿Εγὼ εἰμὶ ἡ ὁδός", ὁ ταπεινώσας σεαυτὸν καὶ ἐπὶ πώλου ὄνου 

καθεσθεὶς ὅτε εἰσῆλθες εἰς τὴν ἁγίαν πόλιν ῾Ιερουσαλήμ, ὁ τοῖς δυσὶ 

μαθηταῖς σου συμπορευθεὶς ὁδεύουσιν εἰς ᾿Εμμαούς, ὁ τὸν δίκαιον 

προφήτην σου ᾿Ηλίαν τὸν Θεσβίτην ἐν ἅρματι πυριφλεγεῖ ἁρπάσας 

ὡς εἰς τὸν οὐρανόν, ὁ τὸν ἅγιόν σου Φίλιππον τὸν διάκονον καθίσαντα 

μὲν τὸ πρῴην ἐπὶ τῆς ἁμάξης τοῦ Εὐνούχου καὶ εἶτα ἀῤῥήτῳ τρόπῳ 

μετενεγκὼν εἰς ῎Αζωτον, ὁ τῷ ἁγίῳ σου μάρτυρι Χριστοφόρῳ 

φιλανθρώπως συγκαταβὰς καὶ ὡς παῖς  ἐν τοῖς ὤμοις αὐτοῦ καθίσας, 

σοῦ δεόμεθα καὶ σὲ παρακαλοῦμεν, Κύριε, ὅπως ἐν τῇ πατρικῇ ἀγάπῃ 

σου εὐλογήσῃς καὶ τὸ νέον ὄχημα τοῦτο καταπέμπων αὐτῷ, τῷ κυρίῳ 

αὐτοῦ τῷ δούλῳ σου..... καὶ πᾶσι τοῖς δι᾿ αὐτοῦ μέλλουσι ταξιδεῦσαι 

ἄγγελον φύλακα, πιστὸν ὁδηγὸν καὶ προστάτην, διαφυλάττοντα 

αὐτοὺς ἀπὸ πάσης διαβολικῆς ἐνεργείας καὶ παντὸς κινδύνου καὶ 

πειρασμοῦ, ἀτυχήματός τε καὶ κακῆς περιστάσεως. Καταξίωσον δὲ 

ἡμᾶς πορεύσεσθαι ἀεὶ τὴν εὐθεῖαν ὁδὸν τῶν ἐντολῶν σου καὶ μὴ 

ἐκκλίνειν τὰς καρδίας ἡμῶν ἀπὸ τοῦ προσώπου σου, πρεσβείαις τῆς 

῾Υπεραγίας Δεσποίνης ἡμῶν Θεοτόκου καὶ ἀειπαρθένου Μαρίας, τοῦ 

ἁγίου προφήτου ᾿Ηλιού, τοῦ ἁγίου διακόνου Φιλίππου, τοῦ ἁγίου 

μάρτυρος Χριστοφόρου καὶ πάντων σου τῶν ῾Αγίων. 

῞Οτι σὺ εἶ ὁ Θεὸς ἡμῶν, καὶ σοὶ τὴν δόξαν ἀναπέμπομεν, σὺν τῷ 

ἀνάρχῳ σου Πατρὶ καὶ τῷ παναγίῳ καὶ ἀγαθῷ σου Πνεύματι, νῦν καὶ 

άεὶ καὶ εἰς τοὺς αἰῶνας τῶν αἰώνων.  

Ἀμήν. 


